
ᑕᑲᓐᓈᓗᒃ
ᐅᖃᓕᒫᒐᐅᑉ ᒥᒃᓵᓄᑦ
ᑕᑲᓐᓈᓗᒃ ᑐᑭᖃᖅᑐᖅ “ᑕᐅᓇᓃᑦᑐᒥᒃ” - ᐅᖃᐅᓯᖅ ᐊᑐᖅᑕᐅᔪᖅ ᖁᑦᑎᒃᑐᕐᒥᐅᓄᑦ 
ᑕᐃᔭᐅᓪᓗᓂ ᐃᒪᕐᒥᐅᑕᕐᓂᒃ ᐊᓈᓇᒋᔭᐅᔪᒥᒃ, ᐃᓄᖕᓄᑦ ᐱᒻᒪᕆᐅᓪᓗᓂ ᐅᓂᒃᑳᖅᑐᐊᕆᔭᐅᔪᖅ. 
ᑖᓐᓇ ᐊᔾᔨᐅᙱᑦᑐᖅ ᐊᔾᔨᙳᐊᓂᒃ ᐅᖃᓕᒫᒐᓕᐊᖅ ᐅᓂᒃᑳᖅᓯᒪᔪᖅ ᖃᓄᖅ ᑖᓐᓇ 
ᑲᑉᐱᐊᒋᔭᐅᓕᕐᓂᕐᒪᖔᑦ ᐃᒃᐱᒋᔭᐅᑦᑎᐊᕆᐊᖃᖅᖢᓂᓗ. ᒪᒃᑯᒃᑑᓪᓗᓂ, ᑕᑲᓐᓈᓗᒃ 
ᒪᖓᑕᐅᓪᓗᓂ ᐃᒪᕐᒥᐅᑕᕐᒥᒃ ᑎᖕᒥᐊᕐᒥᒃ ᐃᓄᙳᖅᓯᒪᔪᒥᒃ ᐅᐃᓂᒃᑎᑕᐅᓪᓗᓂ ᐃᓚᒥᓄᓪᓗ 
ᑐᓄᑕᐅᓪᓗᓂ. ᐅᓂᒃᑳᖅᑐᐊᖅ ᑕᐅᑐᙳᐊᕐᓇᖅᓯᑎᑕᖅ ᐃᓄᑐᖃᕐᒧᑦ ᕼᐊᕐᕕ ᐸᓂᐊᕐᒧᑦ ᐊᒻᒪᓗ 
ᑎᑎᖅᑐᒐᖅᑎᓪᓚᕆᐊᓗᖕᒧᑦ ᔨᕐᒪᐃᓐ ᐊᕐᓇᑦᑕᐅᔪᕐᒧᑦ.

ᑎᑎᕋᖅᑎᐅᑉ ᒥᒃᓵᓄᑦ
ᕼᐊᕐᕕ ᐸᓂᐊᖅ ᐃᓐᓇᓪᓚᕆᐅᓚᐅᖅᓯᒪᔪᖅ ᐃᒡᓗᓕᒃᐸᓯᖕᒥ ᐃᓅᓚᐅᖅᓯᒪᔪᖅ, ᓄᓇᕗᒻᒥ. 
ᑎᒍᐊᖅᓯᒪᔭᖏᑦ ᒥᓚᓂ, ᐃᑕᓂ, ᓯᓐᑎ, ᒨᓯᓯ, ᐃᓂᐊᓯ, ᐊᒻᒪ ᑳᑐᕆᓐ. ᐅᓂᒃᑳᖅᑐᐊᓂᒃ 
ᓂᐱᓕᐅᖅᓯᕙᒃᑐᖅ, ᖁᕕᐊᒋᔭᖃᖅᖢᓂᓗ ᐅᓂᒃᑳᖃᑦᑕᕆᐊᒃᓴᖅ. ᓇᔭᖏᑦ ᒥᑭᑦᑑᑎᓪᓗᒋᑦ 
ᑎᑎᕋᐅᔭᖅᓯᒪᔪᓂᒃ ᐅᖃᓕᒫᒐᕐᓂᒃ ᐅᓂᒃᑳᕐᕕᒋᕙᓚᐅᖅᑕᖏᑦ ᐊᔾᔨᙳᐊᑎᒍᑦ 
ᖃᓄᐃᓕᐅᙳᐊᕋᓱᒋᖕᒪᖔᒋᑦ. ᖃᑕᙳᑎᖏᑦ ᖃᓪᓗᓇᐅᔭᕈᓐᓇᖅᑐᑦ ᓈᓚᒋᐊᖅᑐᖅᐸᓚᐅᖅᑐᑦ, 
ᑭᓯᐊᓂ ᐊᕙᓃᖁᕙᓚᐅᖅᑕᖏᑦ ᖃᐅᔨᒪᒐᒥ ᖃᓪᓗᓈᑐᑦ ᐅᖃᓕᒫᕈᓐᓇᕐᓂᖏᓐᓄᑦ. ᐅᓂᒃᑳᖅᑕᖏᑦ 
ᖁᕕᐊᒋᔭᐅᓂᖅᓴᐅᕙᓚᐅᖅᑐᑦ ᑐᓴᕈᒥᓇᕐᓂᖅᓴᐅᖕᒪᑕ. ᑎᑎᕋᖅᓯᒪᔪᖅ ᐅᖃᓕᒫᒐᕐᒥᒃ ᐆᒪᔪᑦ 
ᑎᑎᖅᑐᒐᖅᓯᒪᔪᑦ: ᐊᐃᕕᖅ ᐊᒻᒪ ᑕᑲᓐᓈᓗᒃ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᔨᕐᒪᐃᓐ ᐊᕐᓇᑦᑕᐅᔪᖅ ᑎᑎᖅᑐᒐᖅᑎᐅᔪᖅ, ᖃᐅᔨᒪᔭᐅᑦᑎᐊᖅᖢᓂ ᑎᑎᖅᑐᒐᖅᐸᒃᑕᖏᓐᓂᒃ 
ᐃᓄᐃᑦ ᐅᓂᒃᑳᖅᑐᐊᖏᓐᓂᒃ ᐃᓄᐃᓪᓗ ᐱᐅᓯᖏᓐᓂᒃ. 1999-ᒥ ᑎᑎᖅᑐᒐᓚᐅᖅᓯᒪᔪᖅ  
2 ᑖᓚ ᑮᓇᐅᔭᕐᒥᒃ ᖁᕕᐊᓲᑎᖃᖅᖢᑎᒃ ᓄᓇᕗᑦ ᓴᖅᑭᑕᐅᓂᖓᓂᒃ. ᑎᑎᕋᖃᑎᖃᓚᐅᖅᓯᒪᔪᖅ 
ᒋᐅ ᐅᒥᒃ ᐅᖃᓕᒫᒐᕐᒥᒃ Gyu Oh, ᐊᑎᕋ ᐊᕐᓇᑦᑕᐅᔪᖅ: ᔨᕐᒪᐃᓐ ᐊᕐᓇᑦᑕᐅᔫᑉ ᐃᓅᓯᖓ 
ᑎᑎᖅᑐᒐᖅᐸᒃᑕᖏᓪᓗ. ᔭᓗᓇᐃᒥᐅᑕᐅᔪᖅ, ᓄᓇᑦᓯᐊᕐᒥ.

ᐅᖃᐅᓯᒃᓴᑦ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓄᑦ ᐊᑐᖅᑕᐅᔪᒃᓴᖅ ᑎᑎᕋᖅᑕᐅᓯᒪᔪᖅ ᐃᓕᓐᓂᐊᓕᓵᖅᑐᓂᑦ ᖁᒡᕙᓯᖕᓂᓕᖕᓄᑦ 
3-ᒧᑦ ᑐᕌᖓᓪᓗᑎᒃ. ᐊᑐᖁᔭᐅᓯᒪᔪᑦ ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ ᐱᓕᕆᐊᒃᓴᓪᓗ 
ᐋᖅᑭᒋᐊᖅᑕᐅᔪᓐᓇᖅᑐᑦ ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ `ᐃᓕᓐᓂᐊᖅᑎᑦ ᐃᓕᓯᒪᓂᖏᑦ ᒪᓕᒡᓗᒋᑦ.

ᐃᓕᓴᐃᔨᑦ ᑖᔅᓱᒥᖓ ᐊᑐᕈᓐᓇᖅᑐᑦ ᐅᑯᓂᖓ  
ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᓗᑎᒃ:

•	 ᐃᓄᐃᑦ ᐅᓂᒃᑳᖅᑐᐊᖏᑦ
•	 ᐅᓂᒃᑳᖅᑐᐊᕐᓂᖅ
•	 ᑕᕆᐅᕐᒥᐅᑕᑦ ᐆᒪᔪᑦ
•	 ᐅᑭᐅᖅᑕᖅᑐᒥ ᐆᒪᔪᑦ
•	 ᐊᑎᑦ ᑐᑭᖏᑦ 

ᐅᖃᓕᒫᓚᐅᖏᓂᕐᓂᑦ ᐅᖃᓪᓚᐅᑎᒋᓂᐊᕐᓗᒋᑦ 
ᐊᐱᖅᑯᑎᒃᓴᑦ

•	 ᑭᓱᓂᒃ ᐊᔾᔨᙳᐊᓂᒃ ᐅᖃᓕᒫᒐᐅᑉ ᖄᖓᓂᑦ ᑕᑯᕕᑦ?
•	 ᐊᔾᔨᙳᐊᖏᑎᒍᑦ, ᑭᓱᒥᒃ ᐅᓂᒃᑲᐅᓯᖃᕐᓂᐊᖅᑐᕆᕕᐅᒃ? 
•	 ᐅᔾᔨᕆᓗᒍ ᐃᓄᒃ ᐊᔾᔨᙳᐊᕐᒦᑦᑐᖅ ᐳᐊᐃᓛᖅᑎᑦᑎᔪᖅ, ᐃᒪᕐᒦᑦᑑᔮᖅᖢᓂ. 

ᖃᓄᐃᒻᒪᒃᑭᐊᖅ ᑖᓐᓇ ᐃᒪᕐᒦᓐᓇᔭᖅᐸ? 
•	 ᐅᖃᓕᒫᒐᐅᑉ ᖄᖓᓂ ᐆᒪᔪᙳᐊᓂᑦ, ᓇᓕᐊᒃ ᑐᓴᕈᒥᓇᕆᓂᖅᐹᕆᕕᐅᒃ 

ᖃᓄᐃᒻᒪᑦ? ᑭᓱᓂᒃ ᑕᒪᒃᑯᓂᖓ ᐆᒪᔪᓂᒃ ᖃᐅᔨᒫᓂᒃᐱᑦ?
•	 ᖄᖓᑕ ᐃᓗᐊ ᑕᑯᓗᒍ (ᐅᓂᒃᑳᓯᒋᐊᙱᓐᓂᖓᓂ). ᐅᓂᒃᑳᖅᑕᐅᔪᖅ 

ᑭᓇᐅᓇᓱᒋᕕᐅᒃ? ᖃᓄᖅ ᐅᔾᔨᕈᓱᒡᕕᒋᕕᒋᑦ? (ᐆᒃᑑᑎᒋᓗᒋᑦ, ᐃᔨᖏᒃ 
ᐊᐅᐸᖅᑑᒃ, ᐃᒡᒑᒃᓯᒪᔪᖅ, ᖁᓕᑦᑕᐅᔭᖅᓯᒪᔪᖅ, ᐊᓯᖏᓪᓗ.) 

ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ 
ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ 
ᑕᑲᓐᓈᓗᒃ. ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ ᐅᖃᕈᓐᓇᖅᑎᓐᓂᐊᖅᐸᑎ, ᐊᑐᖅᓯᒪᔭᕐᒥᖕᓂᒃ 
ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, ᐅᒡᕙᓘᓐᓃᑦ ᐅᖃᓕᒫᖅᑕᒥᖕᓂᑦ ᐅᔾᔨᕆᔭᒥᖕᓂᒃ 
ᐅᖃᐅᓯᖃᕈᓐᓇᕐᓗᑎᒃ.

•	 ᒪᒃᐱᒐᖅ 2: ᕿᑐᕐᖓᑐᐊᕆᔭᐅᔪᖅ. ᕿᑐᕐᖓᑐᐊᕆᔭᐅᕕᑦ? ᖃᑕᙳᑎᖃᖅᐱᑦ?
•	 ᒪᒃᐱᒐᖅ 4: ᐅᐃᓂᒍᒪᓱᐃᑦᑐᖅ ᖃᐅᔨᒪᓚᐅᕋᓱᒋᕕᐅᒃ ᐊᖑᑦ ᐅᒡᔫᓂᖓᓂᒃ? ᖃᓄᖅ 

ᐃᒃᐱᒍᓱᒐᔭᕋᓱᒋᕕᐅᒃ ᖃᐅᔨᒪᓐᓂᖅᐸᑦ?
•	 ᒪᒃᐱᒐᖅ 6: ᑭᓱᒃᑲᓐᓂᕐᓂᒃ ᐆᒪᔪᓂᒃ ᐃᓄᙳᖅᓯᒪᔪᖃᖅᐸ ᑕᕝᕙᓂ ᑐᒃᑑᑉ ᐊᓯᐊᓂᒃ?
•	 ᒪᒃᐱᒐᖅ 8: ᑭᓲᕙ ᖃᔭᖅ? ᑭᓱᑎᒍᑦ ᑐᑭᖓᓂᒃ ᖃᐅᔨᔪᓐᓇᖅᐱᑦ? (ᐆᒃᑑᑎᒋᓗᒋᑦ 

ᐅᖃᐅᓯᑯᑖᖏᑦ, ᐊᔾᔨᙳᐊᖅ ᐊᓯᐊᓂ ᒪᒃᐱᒐᕐᒥ)
•	 ᒪᒃᐱᒐᖅ 8: ᖃᐃᓂᐊᕋᓱᒋᕕᐅᒃ?
•	 ᒪᒃᐱᒐᖅ 10: ᖃᓄᐃᒻᒪᑦ ᑎᑎᕋᖅᑐᖅ ᓇᓗᓇᐃᖅᓯᕙ ᐊᖑᑦ ᐃᒃᓯᕚᖏᓐᓇᕐᓂᖓᓂᒃ? 

ᖃᓄᐃᑐᐃᓐᓇᕆᐊᖃᕋᓴᒋᕕᐅᒃ?
•	 ᒪᒃᐱᒐᖅ 12: ᓯᑯ ᓵᑦᑎᓪᓗᒍ, ᑕᕝᕙᓂ ᒪᒃᐱᒐᕐᒥ ᐅᖃᐅᓯᐅᔪᑐᑦ, 

ᐊᑦᑕᕐᓇᖅᑐᐊᓘᔪᓐᓇᖅᑐᖅ! ᓵᑦᑐᒧᑦ ᓯᑯᒧᐊᖅᑕᐃᓕᔭᕆᐊᖃᕐᓂᐅᑉ ᐊᓯᐊᓂᒃ ᖃᓄᖅ 
ᖃᐅᔨᒪᕕᑦ ᐊᑦᑕᕐᓇᖅᑕᐃᓕᔭᕆᐊᖃᕐᓂᕐᒧᑦ? ᐃᒪᕐᒥ ᐊᑦᑕᕐᓇᖅᑕᐃᓕᔾᔪᑎᒃᑲᓐᓂᑦ?

•	 ᒪᒃᐱᒐᖅ 12: ᑕᐅᑐᙳᐊᕈᓐᓇᖅᐱᐅᒃ ᖃᓄᖅ ᐅᐃᓂᒍᒪᓱᐃᑦᑐᖅ ᐃᒃᐱᒍᓱᖕᒪᖔᑦ? 
ᖃᓄᖅ ᐃᓱᒪᓇᓱᒋᕕᐅᖅ ᖃᐅᔨᓕᕋᒥ ᑎᖕᒥᐊᖑᓂᖓᓂᒃ?

•	 ᒪᒃᐱᒐᖅ 14: ᐊᓈᓇᒥᓄᑦ ᐊᑖᑕᒥᓄᓪᓗ ᐅᑎᕐᓂᐊᕋᓱᒋᕕᐅᒃ? ᓂᕈᐊᓚᐅᕐᓗᑕ 
ᓇᓚᐅᑦᑖᖅᑕᑦᑎᓐᓂᒃ ᐅᑎᕐᕕᒋᓂᐊᖅᐸᕗᑦ ᐅᓂᒃᑳᕌᓂᒃᐸᑦ.

•	 ᒪᒃᐱᒐᖅ 18: ᐅᐃᓂᒍᒪᓱᐃᑦᑐᖅ ᓇᔪᓕᖅᑕᒥᓂ ᖃᓄᐃᙱᓐᓇᓱᒃᑐᖅ ᖃᐅᔨᒐᒥ 
ᐊᖏᕐᕋᐅᔪᓐᓇᙱᓐᓂᕐᒥᓂᒃ. ᐃᓕᑦᑎᑦᑎᐊᖅᐳᖅ ᓇᑦᑎᕐᓂᒃ ᐱᓚᒃᑎᓪᓗᒍ. 
ᐃᓚᔅᓯᓐᓂ ᐊᖑᓇᓱᒃᑐᖃᖅᐸᒃᐸ? ᖃᓄᐃᓕᐅᕆᐊᖃᖅᐸᑦ ᐊᖑᑕᒥᖕᓂᒃ ᓴᓗᒪᔪᓂᒃ 
ᐊᖏᕐᕋᐅᔾᔨᓂᐊᕐᓗᑎᒃ. ᑭᓇ ᐃᑲᔪᖅᐸᒃᐸ?

•	 ᒪᒃᐱᒐᖅ 20: ᖃᓄᐃᒻᒪᒃᑭᐊᖅ ᐅᐃᓂᒍᒪᓱᐃᑦᑐᖅ ᐅᐃᓂ ᐊᖏᕐᕋᕐᓂᐊᖅᑐᖅ 
ᐅᑕᖅᑭᔪᒪᓕᕐᓂᖅᐸᐅᒃ ᒪᖓᑕᐅᓚᐅᖅᑎᓪᓗᒍ?

•	 ᒪᒃᐱᒐᖅ 24: ᖃᓄᐃᓐᓂᐊᕋᓱᒋᕕᐅᒃ? ᐅᐃᓂᒍᒪᓱᐃᑦᑐᖅ ᖃᓄᐃᔾᔮᙱᓚᖅ?

•	 ᒪᒃᐱᒐᖅ 30: ᓇᓚᐅᑦᑖᖅᑲᐅᔭᑎᑦ ᐅᖃᓕᒫᒐᐅᑉ ᖄᖓᓂ ᐊᕐᓇᖅ ᐳᐊᐃᓛᖅᑎᑦᑎᔪᖅ 
ᑕᒻᒪᙱᓚᑦ?

•	 ᖃᓄᖅ ᐃᓱᒪᒋᖅᑲᐅᕕᐅᒃ ᐅᓂᒃᑳᖅ? ᖃᓄᖅ ᐃᒃᐱᒍᓱᖅᑲᐅᕕᑦ?
•	 ᖃᓄᖅ ᐅᖃᓕᒫᒐᕐᒥᑦ ᐃᓕᑦᑎᕕᑦ?
•	 ᐱᖃᓐᓇᕆᔭᕐᓄᑦ ᐅᖃᓕᒫᖅᑕᐅᖁᓇᔭᖅᐱᐅᒃ? ᓱᖕᒪᑦ?
•	 ᓇᓕᐊᒃ ᐱᐅᒋᓛᕆᖅᑲᐅᕕᐅᒃ ᐅᓂᒃᑳᕐᒥᑦ?
•	 ᑭᓱᒃᑲᓐᓂᕐᓂᒃ ᐃᓕᑦᑎᔪᒪᓇᔭᖅᐱᑦ ᑕᒪᑐᒥᖓ ᐅᓂᒃᑳᖅᑐᐊᕐᒥᑦ? 

ᐱᓕᕆᐊᒃᓴᒃᑲᓐᓃᑦ
ᑖᒃᑯᑎᒍᑦ ᐱᓕᕆᐊᒃᓴᑎᒍᑦ ᐃᓕᓐᓂᐊᖅᑎᑦ ᐅᓂᒃᑳᕐᒥᒃ ᑐᑭᓯᑦᑎᐊᒃᑲᓐᓂᕈᓐᓇᖅᑐᑦ. 
ᐊᑐᖁᔭᐅᓯᒪᔪᑦ ᐋᖅᑭᒋᐊᖅᐸᒡᓗᒋᑦ ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ ᒪᓕᒡᓗᒋᑦ.

ᐊᑭᓐᓇᕐᒥᐅᑕᖅ/ᐊᔾᔨᓂᑦ ᑭᔾᔭᖅᑐᖅᓯᒪᔪᑦ
ᐅᖃᓕᒫᒐᕐᓂᒃ, ᐱᕙᓪᓕᐊᔪᓂᒃ, ᖃᓄᐃᑦᑐᑐᐃᓐᓇᕐᓂᒡᓗ ᑐᓴᐅᒪᑎᑦᑎᔾᔪᑕᐅᔪᓂᒃ 
ᐊᔾᔨᙳᐊᖏᓐᓂᒃ ᑭᔾᔭᖅᑐᐃᓗᑎᑦ ᐊᑭᓐᓇᕐᒥᐅᑕᒃᓴᓕᐊᕆᓗᒍ ᐅᓂᒃᑳᖅᑐᐊᕐᒥᑦ 
ᐃᓕᑦᑎᕕᒋᔭᕐᓂᒃ ᓴᓇᓗᑎᑦ. ᐅᖃᐅᓯᕐᓂᒃ ᐊᔾᔨᙳᐊᕐᓂᒡᓗ ᐊᑐᕐᓗᑎᑦ ᑐᑭᓯᔭᕐᓂᒃ 
ᓴᖅᑭᑦᑎᓗᑎᑦ. 

ᐅᖃᐅᓯᖅᑕᑦ 
ᐅᓂᒃᑳᖅ ᕿᒥᕐᕈᒃᑲᓐᓂᕐᓗᒍ. ᓂᕈᐊᕐᓗᑎᑦ ᑕᓪᓕᒪᓂᒃ ᐅᖃᐅᓯᕐᓂᒃ ᑐᓴᕆᐅᖅᑕᕐᓂᒃ, 
ᑎᑎᕋᒐᕐᓂᙱᑦᑐᓂᒃ, ᑐᓴᕈᒥᓇᖅᑐᓂᒡᓘᓐᓃᑦ. ᐅᖃᐅᓯᑦ ᐊᑐᕐᓗᒋᑦ ᑎᑎᕋᐅᓯᕆᓗᒋᑦ. 
ᑕᐅᖅᓰᖃᑎᖃᕐᓗᑎᑦ ᑎᑎᕋᖅᑕᖓ ᐋᖅᑭᒋᐊᕆᐊᖃᖅᐸᑦ ᐋᖅᑭᒋᐊᕐᓗᒍ. 

ᑎᑎᕋᕐᓂᕐᒧᑦ ᐃᑲᔫᑎᑦ
ᐅᐃᓂᒍᒪᓱᐃᑦᑐᙳᐊᖑᓗᑎᑦ ᐱᖓᓱᐃᕐᓗᑎᑦ ᐅᓂᒃᑳᖅᑐᐊᕐᒥᑦ. ᐱᖓᓱᓂᒃ ᖃᐅᑕᒫᖅᓯᐅᑎᖕᓄᑦ 
ᑎᑎᕋᕐᓗᑎᑦ ᑖᓐᓇᙳᐊᖑᓗᑎᑦ. ᑖᔅᓱᒪ ᐅᖃᐅᓯᖏᑎᒍᑦ, ᓇᓗᓇᐃᕐᓗᒍ ᖃᓄᐃᑦᑐᖃᓕᕐᒪᖔᑦ, 
ᖃᓄᖅ ᐃᒃᐱᒍᓱᖕᒪᖔᑦ, ᖃᓄᐃᓐᓂᐊᓕᕋᓱᒋᖕᒪᖔᕐᒥ, ᖃᓄᑐᐃᓐᓇᕐᓗ ᐃᓱᒪᒋᓇᔭᖅᑕᖏᓐᓂᒃ. 

ᐅᖃᒪᖃᑎᒌᕝᕕᒃ
ᓇᑎᕐᒥ ᐃᒃᓯᕚᕐᓗᓯ ᐅᕝᕙᓘᓐᓃᑦ ᐃᒃᓯᕙᐅᑕᕐᓂᒃ ᐊᑐᕐᓗᓯ ᐅᖓᓗᖓᐅᔨᖖᒍᐊᕐᓗᓯ. 
ᐅᖃᓪᓚᒃᑑᑉ ᑎᒍᒥᐊᕋᔅᓴᖓ ᑐᓂᖃᑦᑕᕐᓗᒍ ᐃᓕᓐᓂᐊᖅᑏᑦ ᓂᑭᑦᑖᕐᓗᑎᒃ ᐊᐱᖅᓱᕈᓐᓇᕐᓂᐊᕐᒪᑕ 
ᐅᓂᒃᑳᑉ ᒥᒃᓵᓄᑦ. ᐅᑯᐊ ᑕᕝᕙ ᐊᐱᖅᑯᑕᐅᔪᓐᓇᖅᑐᑦ:

•	 ᐅᐃᓂᒍᒪᓱᐃᑦᑐᖅ ᒪᖓᑕᐅᔪᖅ! ᐅᖃᐅᓯᖃᕐᓗᑎᑦ ᒪᖓᑕᐅᓚᐅᖅᓯᒪᓐᓂᕈᕕᑦ.
•	 ᐅᖃᓕᒫᒐᖅ 1-ᒥᑦ 10-ᒧᑦ ᖃᓄᖅ ᐱᐅᒋᑎᒋᖕᒪᖔᖅᐱᐅᒃ ᓈᓴᐅᓯᕈᒃ. 
•	 ᐅᖃᐅᓯᕐᒥᒃ ᐊᑕᐅᓯᕐᒥᒃ ᐅᖃᕆᑦ ᖃᓄᖅ ᐃᒃᐱᒍᓱᖅᑲᐅᖕᒪᖔᖅᐱᑦ. 

ᐊᐱᖅᓱᕐᓂᖅ
ᓂᕈᐊᕐᓗᑎᑦ ᐊᑕᐅᓯᕐᒥᒃ ᐅᓂᒃᑳᖅᑕᐅᔪᒥᒃ ᐅᖃᓕᒫᒐᕐᒥᑦ ᐊᐱᖅᓱᕈᒪᓇᔭᖅᑕᕐᓂᒃ. 
ᐊᐱᖅᑯᑎᒋᓇᔭᖅᑕᕐᓂᒃ ᑎᑎᕋᕐᓗᑎᑦ. ᐃᓕᓐᓂᐊᖃᑎᖕᓂᒃ ᑕᐅᖅᓰᖃᑎᖃᕐᓗᑎᑦ 
ᑖᓐᓇᙳᐊᖑᓗᑎᑦ ᐊᐱᖅᓱᖅᑕᐅᙳᐊᕐᓗᑎᑦ. ᐊᐱᖅᑯᑎᑦ ᑭᐅᒋᐊᖅᐸᒡᓗᒋᑦ ᑖᔅᓱᒪ ᓂᐱᖓᑐᑦ. 
ᑕᒪᓐᓇ ᑎᑎᕋᕐᓂᒃᑯᑦ ᐱᓕᕆᐊᕆᔭᒃᓴᖅ ᐅᒡᕙᓘᓐᓃᑦ ᐅᖃᓪᓚᒡᓗᑎᒃ ᓈᓚᒡᓗᑎᒡᓗ 
ᐱᓕᕆᐊᕆᓗᒍ.

